
შშშშეხვედრებიეხვედრებიეხვედრებიეხვედრები....    

„„„„დინამოდინამოდინამოდინამო““““    ((((თბილისითბილისითბილისითბილისი))))----    „„„„ჟალგირისიჟალგირისიჟალგირისიჟალგირისი““““    ((((ვილნიუსივილნიუსივილნიუსივილნიუსი))))    1:21:21:21:2    (0:0)(0:0)(0:0)(0:0)    

თბილისითბილისითბილისითბილისი....    ვვვვ....    იიიი....    ლენინისლენინისლენინისლენინის    სახელობისსახელობისსახელობისსახელობის    „„„„დინამოსდინამოსდინამოსდინამოს““““    სტადიონისტადიონისტადიონისტადიონი....    1111    ივლისიივლისიივლისიივლისი....    

„„„„დინამოდინამოდინამოდინამო““““    გაბელიაგაბელიაგაბელიაგაბელია,,,,    კეტაშვილიკეტაშვილიკეტაშვილიკეტაშვილი,,,,    ჩივაძეჩივაძეჩივაძეჩივაძე,,,,    ჭედიაჭედიაჭედიაჭედია,,,,    კუდინოვიკუდინოვიკუდინოვიკუდინოვი,,,,    კორღალიკორღალიკორღალიკორღალიძძძძეეეე,,,,    სვანაძესვანაძესვანაძესვანაძე,,,,    

ცვეიბაცვეიბაცვეიბაცვეიბა,,,,    ჟვანიაჟვანიაჟვანიაჟვანია    ((((ფანცულაიაფანცულაიაფანცულაიაფანცულაია,,,,    78),78),78),78),    გურულიგურულიგურულიგურული,,,,    ქეცბაიაქეცბაიაქეცბაიაქეცბაია    ((((შენგელიაშენგელიაშენგელიაშენგელია,,,,    52525252).).).).    

„„„„ჟალგირისიჟალგირისიჟალგირისიჟალგირისი“:“:“:“:    იურკუსიიურკუსიიურკუსიიურკუსი,,,,    იაკუბაუსკასიიაკუბაუსკასიიაკუბაუსკასიიაკუბაუსკასი,,,,    სუკრისტოვისუკრისტოვისუკრისტოვისუკრისტოვი,,,,    მაჟეიკისიმაჟეიკისიმაჟეიკისიმაჟეიკისი,,,,    იანონისიიანონისიიანონისიიანონისი,,,,    

ივანაუსკასიივანაუსკასიივანაუსკასიივანაუსკასი    ((((ბუზმაკოვიბუზმაკოვიბუზმაკოვიბუზმაკოვი    ,,,,    82)82)82)82)    ბარანაუსკასიბარანაუსკასიბარანაუსკასიბარანაუსკასი,,,,    მაცკიავიჩუსიმაცკიავიჩუსიმაცკიავიჩუსიმაცკიავიჩუსი,,,,    რუზგისირუზგისირუზგისირუზგისი    ((((ბალტუშნიკასიბალტუშნიკასიბალტუშნიკასიბალტუშნიკასი,,,,    46),46),46),46),    

რასიუკასირასიუკასირასიუკასირასიუკასი,,,,    ნარბეკოვასინარბეკოვასინარბეკოვასინარბეკოვასი....    

მსაჯიმსაჯიმსაჯიმსაჯი    ვვვვ....    ლისენკოლისენკოლისენკოლისენკო    ((((ოდესაოდესაოდესაოდესა).).).).    

    

ვილნიუსის „ჟალგირისი“ ახლა უმაღლესი ლიგის ერთ-ერთი აღიარებული 

ფავორიტია. გუნდი ძალზე ძლიერად, სტაბილურად თამაშობს. საკუთარი და უცხო 

მინდორი ვილნიუსელ ფეხბურთელთათვის არ არსებობს. ისინი ერთნაირი 

პროფესიული ოსტატობით და მონდომებით გამოდიან შინაც და სტუმრადაც. ის დრო 

კი, როცა „ჟალგირისი“ დებიუტანტი და ახალბედა იყო, წარსულს ჩაბარდა. ვილნიუსი 

ახლა, ლამის არის, ჩვენი ქვეყნის ერთ-ერთ წამყვან, კანონმდებელ საფეხბურთო 

ცენტრად იქცეს. მას სავსებით დამსახურებულად უჭირავს მეორე ადგილი საკავშირო 

ჩემპიონატის სატურნირო ცხრილში. 

ამდენად, თბილისის „დინამოს“ მარცხი გუნდთან, რომელიც ესოდენ მაღალ 

საფეხურებზე ავიდა ჩვენს საფეხბურთო იერარქიაში, თითქოს, რაღაც 

ექსტრაორდინალურ მოვლენად უნდა მივიჩნიოთ, სავსებით დასაშვები ამბავია, რომ 

მეცამეტე ადგილზე მყოფმა გუნდმა წააგოს მეორე ლიდერთან. ამგვარი რამ ნორმის 

ფარგლებს არ სცილდება. „ჟალგირისმა“ სულ ახლახან სასტიკი მარცხი აგემა 

ლიდერს - მოსკოვის „სპარტაკს“. ის შედეგიც, ჩვენი აზრით, თამაშის მსვლელობის 

შესაბამისად სავსებით ლოგიკური და ბუნებრივი იყო. 

მაგრამ საქმე ახლა თბილისის „ დინამოს“ ერთ წაგებაში კი არაა, არამედ 

სისტემატურ წაგებებში და 1 ივლისის მატჩმა ერთხელ კიდევ თვალსაჩინოდ, მკვეთრად 

გაუსვა ხაზი საქართველოს უპირველეს გუნდში შექმნილ საგანგაშო, უაღრესად 

სავალალო მდგომარეობას. მთელი სეზონია ვიმეორებთ უკან დასახევი გზა ჩვენს 

გუნდს აღარა აქვსო, მაგრამ, როგორც ხედავთ, დინამოელები რაღაც მხოლოდ 

მათთვის ცნობილი ხერხებით პოულობენ ამ „უკან დასახევ გზას“ და რამდენადაც 

შეუძლიათ, გულმოდგინედ იხევენ და იხევენ უკან. იქით, სადაც პირველი ლიგის 

ფრიად უსიამოვნო პანორამაა გადაშლილი. არავითარ შემთხვევაში არ შეიძლება 

საქმე ასე გაგრძელდეს, ვინაიდან თბილისის „დინამოს“ აუტსაიდერთა რიგებში ასეთი 

ხანგრძლივი დროის მანძილზე ყოფნა ქართული ფეხბურთის კატასტროფად 

მიგვაჩნია. 



მაგრამ სად არის ხსნა? მარტოოდენ ამის ლაპარაკი, რომ საქმე ცუდადაა და 

მდგომარეობა გამოსასწორებელიაო, ვერაფერს გვარგებს. მით უმეტეს, რომ 

სამწუხაროდ, ახლა ვეღარ ვიმართლებთ თავს დინამოელთა მოუნდომებლობით. 

იმით, რომ მათ არად ჩააგდეს მეტოქე და მხოლოდ ამის გამოა შემთხვევითმა 

წარუმატებლობებმა ესოდენ უსიამოვნო კანონზომიერების სახე რომ მიიღო. არა! 

მონდომება ჩვენს ფეხბურთელებს, თითქოს არ აკლდათ, ვერც ერთ ჩვენს მოთამაშეზე 

ვერ ვიტყვით, რომ არ გამოიჩინა საჭირო ბრძოლისუნარიანობა ან უპასუხისმგებლოდ 

ითამაშაო. 

საქმე კიდევ უფრო უარესადაა! ახლა დინამოელები უპასუხისმგებლობას და 

მოუნდომებლობას კი არ იჩენენ, არამედ სრულიად არასწორად, უუნაროდ და 

ტაქტიკურად ქაოსურად თამაშობენ. ეს არაა თანამედროვე ფეხბურთი. მართალია, 

„დინამოში“ ახლა არა გვყავს ის აღიარებული ვარსკვლავები, რომლებიც მუდამ ასე 

უხვად გაგვაჩნდა უწინ. ვეტერანები, შესაძლოა, ასე ადვილად ვეღარ იტანენ 

ადრინდელ მაღალ დატვირთვებს. ეტყობა, ახალგაზრდების სათამაშო კლასიც ვერ 

ამაღლდა საჭირო კონდიციებამდე, მაგრამ მაინც ღრმად ვართ დარწმუნებული იმაში, 

რომ თბილისის „დინამოს“ ახლანდელი შემადგენლობა, მისი ფეხბურთელები, 

რომლებიც ჩემპიონატის კალენდარულ მატჩებში გამოდიან, არ არიან ისე სუსტები, 

რომ გუნდი ბოლო ადგილებიდან ვერ დაიძრას ოდნავ მაინც წინ. თითქმის სამ 

ათეულამდე ფეხბურთელი გამოსცადეს მწვრთნელებმა წლევანდელ ჩემპიონატში, 

მაგრამ თამაშის სტილი და ხარისხი კიდევ ზუსტად შეესაბამება იმ ადგილს, რომელიც 

ჩვენს გუნდს ახლა უკავია. 

ვუყურებდით „ჟალგირისს“ და გვშურდა, როგორ მობილურად, ტაქტიკურად 

სრულიად გამართულად, ჭკვიანურად, უმაღლესი თანამედროვე ფეხბურთის დონეზე 

მოქმედებდა გუნდის ყველა წევრი. თითოეულმა ვილნიუსელმა ფეხბურთელმა ზუსტად 

და შეუცდომლად იცის როდის და რა გააკეთოს, როდის გაიხსნა, რა მანევრი 

შეასრულოს, როდის გაუწიოს პარტნიორობა თანაგუნდელს, როდის მოსთხოვოს მას 

თავისუფალ ადგილზე გასვლა ან საკუთრივ შესთავაზოს ამგვარი მანევრი. 

„ჟალგირისის“ ფეხბურთი ესაა უმაღლესი კოლექტივიზმის გამოვლენა და ცალკეული 

ფეხბურთელის ინდივიდუალური თამაშის დამორჩილება დანარჩენთათვის. გადაცემა, 

პასი, თავისუფალი  ადგილის შენახვა, სისუსტეების ძებნა მეტოქის განლაგებაში, 

მოპირდაპირე კართან შექმნილი სახიფათო მომენტების მაქსიმალური გამოყენება, 

სისწრაფე, ათლეტიზმი, თავით თამაში და სხვა მსგავსი, ტოტალური ფეხბურთის 

ატრიბუტები  ვილნიუსელებს უმაღლეს დონემდე ჰყავთ აყვანილ.  შეიძლება ზოგიერთი 

მათი ფეხბურთელი თავისი კლასით საშუალო კატეგორიას დიდად არ აღემატება, 

მაგრამ როცა კოლექტივი ასეთი სინქრონული გეგმით მოქმედებს, მაშინ ყველა თვის 

ადგილზეა. თავის საქმეს ყველა უნაკლოდ ასრულებს და თუ ერთს რამე შეეშალა, 

პარტნიორი უმალ მზადაა მისის შეცდომის გამოსასწორებლად. 



თბილისის „დინამოში“ ასე არ ხდება. აქ თითქმის ყველაფერი დაფუძნებულია 

ინდივიდუალურ მოქმედებებზე. უმაღლესი პრინციპი აქ ასეთია: ფეხბურთელი და 

ბურთი. თითოეული დინამოელი მოთამაშე გატაცებულია მარტოოდენ ბურთით. 

თითქმის კულტამდე ჰყავს აყვანილი დრიბლინგის პრინციპი, სხვებს არ დაგიდევთ და 

პარტნიორს მხოლოდ მაშინ ეძებს, როცა ბურთის ტარებისგან ქანცგალეულს სხვა 

საშუალება აღარ აქვს. ბურთის გადაცემა პირველი მიღებისთანავე ან ერთი შეხებით 

იშვიათ ხილად იქცა ჩვენი ფეხბურთელებისთვის. თითოეულმა მათგანმა ჯერ უნდა 

მიიღოს ბურთი, შეჩერდეს, დაიწყოს ტარება. იგი არ ეძებს კონტაქტს პარტნიორებთან, 

რომლებიც ამ დროს უქმად არიან. ამასობაში მეტოქის დაცვაში ყველაფერი უკვე 

მოთავებულია.  მცველებს გადაკეტილი აქვთ ყველა გზა. 

ამიტომაა, რომ ქართველ ფეხბურთელთა ტრადიციულად უმწვავესი და 

უძლიერესი იარაღი - დრიბლინგი, ახლა ჩვენთვის ყველაზე სერიოზულ და ღრმა, 

გამოუსწორებელ დაბრკოლებად იქცა. 

ვინც თმაში ნახა, დაგვერწმუნება, რომ განვლილ მატჩში ვილნიუსელი 

ფეხბურთელები თამამად გაშლილად, ლაღად თამაშობდნენ, დინამოელები კი 

წვალობდნენ,  წვალობდნენ ამ სიტყვის სრული მნიშვნელობით. ეგაა ყველაზე უფრო 

უარყოფითი და ნეგატიური ახლა ჩვენს გუნდში - ტაქტიკური სიღარიბე და 

ერთფეროვნება.  

თბილისის „დინამოს“ გულშემატკივართაგან მხარდაჭერა, თითქოს, არ აკლია. 

ყველანი ერთნაირად მონდომებული ვართ მხარი ავუბათ გუნდს. მის გვერდით 

დავდგეთ თვით ამ უმძიმეს ვითარებაშიც კი, მაგრამ ნურავინ დაგვაყვედრებს იმას, რომ 

„ჟალგირისს“ ამ დღეს ტაში დაუკრეს ტრიბუნებიდან. ეს ფეხბურთის მცოდნე კაცის 

ბუნებრივი ხარკია, რომელიც მან გაიღო კარგად მოთამაშე ვილნიუსელთა მიმართ. 

თორემ შესაძლებელიც იყო თვით მატჩი სხვაგვარადაც დამთავრებულიყო. 

როცა 49-ე წუთზე ბარანაუსკასმა მარჯვენა  ფლანგიდან ძლიერი დარტყმით პირველი 

ბურთი გაგზავნა გაბელიას კარში, კიდევ იყო რაღაც იმედი: მაჟეიკისმა 52-ე წუთზე 

უხეშად წააქცია გურული და ვ. ლისენკომ 11-მეტრიანი დანიშნა, მაგრამ ჩვენი 

პენალტისტი ჩივაძე როგორღაც საკუთარ თავში დაურწმუნებელი გაემართა დარტყმის 

შესასრულებლად, გზაში რატომღაც შეყოვნდა კიდეც და მერე... კარს ააცილა ბურთი. 

66-ე წუთზე დინამოელთა მხარეს საჯარიმო დაინიშნა. იაკუბაუსკასმა დიდხანს 

შეიცადა, ყველაფერი აწონ-დაწონა, გამოზომა და უაღრესად ზუსტად, ძლიერად 

დაარტყა შორეულ კუთხეში - 2:0. 

ამის შემდეგაც იყო თუნდაც ქულის ხსნის შანსი: შენგელიამ 85-ე წუთზე საპასუხო 

ბურთი გაიტანა. მერე შენგელია წესის აშკარა დარღვევით წააქცია მეკარე იურკუსმა და 

ოდესელი არბიტრი ვ. ლისენკო ვალდებული იყო დაენიშნა 11-მეტრიანი, მაგრამ, 

სამწუხაროდ, მან ეს არ გააკეთა.  ერთი იერიშისას სვანაძემ თვით ძელსაც მოახვედრა 

ბურთი. ყველა ეს მომენტი ჩვენ მარტო სტატისტიკისთვის როდი აღვწერეთ, ამას 



აღვნიშნავთ მხოლოდ იმიტომ, რომ  გვქონდა ამ მატჩში მარცხისგან თავის დაღწევის 

შესაძლებლობა, მაგრამ ყველაფერი ეს, ვთქვათ, კონკრეტულად ამ მატჩში გვიხსნიდა, 

მომავალში კი ისევ ახალი სიძნელეების წინაშე აღმოვჩნდებოდით. 

ვიმეორებთ, დინამოელებმა უნდა ითამაშონ უფრო კოლექტიურად, 

კომბინაციურად, მეტი ურთიერთგაგებით, უფრო ხშირად გამოიყენონ მოულოდნელი 

მანევრები, სისწრაფე, მახვილგონიერება, სიმწვავე. ერთი სიტყვით, ყველაფერი ის, 

რითაც ჩვენი გუნდი ეს ნახევარი საუკუნეა გამოირჩევა საბჭოთა ფეხბურთში. 

ერთი მატჩის სარეცენზიო წერილში შეუძლებელია ილაპარაკო თბილისის 

„დინამოს” ყველა პრობლემაზე. გუნდს ჰყავს საკმაოდ კვალიფიციური მოთამაშეები, 

მწვრთნელები, ხელმძღვანელები, რომლებმაც ერთხელ და სამუდამოდ უნდა შეიგნონ, 

რომ ასე არ შეიძლება შემდგომშიც გაგრძელდეს. საჭიროა მაქსიმალური მობილიზება. 

თამაშის გარდაქმნა, ტაქტიკაში კოლექტივიზმის სულისკვეთების დაფუძნება. 

წინააღმდეგ შემთხვევაში, ჩვენი სახელგანთქმული კოლექტივი შეიძლება 

კატასტროფის წინაშე აღმოჩნდეს. 

ბიჭიკობიჭიკობიჭიკობიჭიკო    ქორქიაქორქიაქორქიაქორქია....    

............    დადადადა    ბოლოსბოლოსბოლოსბოლოს,,,,    საბჭოთასაბჭოთასაბჭოთასაბჭოთა    ფეხბურთისფეხბურთისფეხბურთისფეხბურთის    პრაქტიკაშიპრაქტიკაშიპრაქტიკაშიპრაქტიკაში    დაწესებულიადაწესებულიადაწესებულიადაწესებულია    ფეხბურთელთფეხბურთელთფეხბურთელთფეხბურთელთაააა    

კოლექტივებისკოლექტივებისკოლექტივებისკოლექტივების    შეხვედრებიშეხვედრებიშეხვედრებიშეხვედრები    თავიანთთავიანთთავიანთთავიანთ    ქომაგებთქომაგებთქომაგებთქომაგებთაააანნნნ....    ესესესეს    იმგვარიიმგვარიიმგვარიიმგვარი    ხასიათისხასიათისხასიათისხასიათის    კონტაქტებიაკონტაქტებიაკონტაქტებიაკონტაქტებია,,,,    

რომლებიცრომლებიცრომლებიცრომლებიც    უპირველესუპირველესუპირველესუპირველეს    ყოვლისაყოვლისაყოვლისაყოვლისა    გუნდისგუნდისგუნდისგუნდის    თამაშზეთამაშზეთამაშზეთამაშზე    ახდენენახდენენახდენენახდენენ    დადებითდადებითდადებითდადებით,,,,    

კეთილნაყოფიერკეთილნაყოფიერკეთილნაყოფიერკეთილნაყოფიერ    ზეგავლენასზეგავლენასზეგავლენასზეგავლენას....    ამასამასამასამას    ხშირადხშირადხშირადხშირად    აკეთაკეთაკეთაკეთეეეებენბენბენბენ    უმაღლესიუმაღლესიუმაღლესიუმაღლესი    ლიგისლიგისლიგისლიგის    სხვასხვასხვასხვა    გუნდებიგუნდებიგუნდებიგუნდები    

ესესესეს    ჩვენცჩვენცჩვენცჩვენც    უნდაუნდაუნდაუნდა    გავაკეთოთგავაკეთოთგავაკეთოთგავაკეთოთ....    თბილისისთბილისისთბილისისთბილისის    „„„„დინამოსდინამოსდინამოსდინამოს““““    ხელმძღვანელებმახელმძღვანელებმახელმძღვანელებმახელმძღვანელებმა,,,,    ფეხბურთელებმაფეხბურთელებმაფეხბურთელებმაფეხბურთელებმა    

გულახდილიგულახდილიგულახდილიგულახდილი    საუბარისაუბარისაუბარისაუბარი    უნდაუნდაუნდაუნდა    გამართონგამართონგამართონგამართონ    თავიანთთავიანთთავიანთთავიანთ    ქომაგებთანქომაგებთანქომაგებთანქომაგებთან,,,,    გაანდონგაანდონგაანდონგაანდონ    მათმათმათმათ    თავიანთითავიანთითავიანთითავიანთი    

გეგმებიგეგმებიგეგმებიგეგმები    დადადადა    ერთიანიერთიანიერთიანიერთიანი    მობილიზებითმობილიზებითმობილიზებითმობილიზებით        შეუდგნენშეუდგნენშეუდგნენშეუდგნენ    საქმისსაქმისსაქმისსაქმის    გამოსწორებასგამოსწორებასგამოსწორებასგამოსწორებას,,,,    მიმიმიმითთთთ    უფროუფროუფროუფრო,,,,    რომრომრომრომ    

თბილისისთბილისისთბილისისთბილისის    „„„„დინამოსდინამოსდინამოსდინამოს““““    მთავარმამთავარმამთავარმამთავარმა    მწვრთნელმამწვრთნელმამწვრთნელმამწვრთნელმა    კკკკ....    ასათიანმაასათიანმაასათიანმაასათიანმა    სეზონისსეზონისსეზონისსეზონის    დასაწყისშიდასაწყისშიდასაწყისშიდასაწყისში    

გულშემატკივრებსგულშემატკივრებსგულშემატკივრებსგულშემატკივრებს    აღუთქვააღუთქვააღუთქვააღუთქვა    კოლექტივისკოლექტივისკოლექტივისკოლექტივის    სურვილისურვილისურვილისურვილი    ამგვარიამგვარიამგვარიამგვარი    შეხვედრებისშეხვედრებისშეხვედრებისშეხვედრების    გამართვისგამართვისგამართვისგამართვის    

თაობაზეთაობაზეთაობაზეთაობაზე....    

ჟურნალისტებისჟურნალისტებისჟურნალისტებისჟურნალისტების    შეფასებაშეფასებაშეფასებაშეფასება    

თბილისის „დინამოსა“ და ვილნიუსის „ჟალგირისის“ მატჩის შემდეგ 

ჟურნალისტებმა ათბალიანი სისტემით შეაფასეს მასპინძელი გუნდის თითოეული 

ფეხბურთელის თამაში. აი, ვინ რა ნიშანი მიიღო: გაბელია, 5,6, კეტაშვილი 4,3, ჩივაძე 

3,2, ჭედია, 3,3, კუდინოვი 2,8, კორღალიძე 2,7, სვანაძე 4, ცვეიბა 3,8, ჟვანია 3,3, 

გურული 5,3, ქეცბაია 3,3, შენგელია 6,7, ფანცულაია 3,5. 

 

ლელოლელოლელოლელო    4.07.19874.07.19874.07.19874.07.1987    

    

დუბლიორთადუბლიორთადუბლიორთადუბლიორთა    მატჩიმატჩიმატჩიმატჩი    

 



გუშინ თბილისის „დინამოს“ სტადიონზე შედგა უმაღლესი ლიგის დუბლიორ 

ფეხბურთელთა საკავშირო გათამაშების მატჩი. თბილისის დინამოელებმა მიიღეს 

ვილნიუსის „ჟალგირისი“. თამაში დამთავრდა „ჟალგირისის“ გამარჯვებით - 2:1. 

დინამოელთაგან ბურთი აიტანა მიქაბერიძემ. 

თბილისის „დინამოს“ სათადარიგო შემადგენლობაში გამოდიოდნენ: ჭანტურია 

(ბაბუაძე), ფირცხალავა, ჩეკუნოვი, წიკლაური (ჩხეიძე), მალანია, კაკილაშვილი, 

გოგრიჭიანი, კალატოზიშვილი, ცაავა, ფანცულაია, მიქაშავიძე. 

 

ლელოლელოლელოლელო    1.07.19871.07.19871.07.19871.07.1987    

    

 


